
 __________________ի 2014 թվականի N _________-Ն
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 15-Ի N 1797-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Հանրային ծառայության մասին» Հայաստանի Հանրապետության օրենքի 8-րդ հոդվածի 2-րդ մասը,  «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 24-րդ հոդվածի 10-րդ մասը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի դեկտեմբերի 15-ի  «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու և Հայաստանի Հանրապետության կառավարության մի շարք որոշումներ ուժը կորցրած  ճանաչելու մասին» N 1797-Ն որոշման հավելվածում «Քաղաքացիական հատուկ ծառայության դասային աստիճաններ» և «Քրեակատարողական ծառայությունում շնորհվող կոչումներ»  վերտառությամբ  սյունակներից հետո համապատասխանաբար լրացնել «Քննչական կոմիտեի դեպարտամենտում շնորհվող պետական ծառայության դասային աստիճաններ» և «Քննչական կոմիտեում շնորհվող կոչումներ» վերտառությամբ սյունակներով՝ համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հայաստանի Հանրապետության
վարչապետ                                                                                                               Հ. Աբրահամյան

 ___________ի 2014 թ.
Երևան 
Հավելված
ՀՀ կառավարության 2014 թվականի
______________-ի N ____-Ն որոշման

	Քննչական կոմիտեի դեպարտամենտում շնորհվող պետական ծառայության դասային աստիճաններ
	
	Քննչական կոմիտեում շնորհվող կոչումներ

	ՀՀ պետական ծառայության 1-ին դասի բարձրագույն խորհրդական
	
	արդարադատության գեներալ-լեյտենանտ.

	ՀՀ պետական ծառայության 2-րդ դասի բարձրագույն խորհրդական
	
	արդարադատության գեներալ-մայոր.

	ՀՀ պետական ծառայության 1-ին դասի խորհրդական
	
	արդարադատության գնդապետ.

	ՀՀ պետական ծառայության 2-րդ դասի խորհրդական
	
	արդարադատության փոխգնդապետ

	ՀՀ պետական ծառայության 3-րդ դասի խորհրդական
	
	արդարադատության մայոր

	ՀՀ պետական ծառայության 1-ին դասի առաջատար ծառայող
	
	արդարադատության կապիտան

	ՀՀ պետական ծառայության 2-րդ դասի առաջատար ծառայող
	
	արդարադատության ավագ լեյտենանտ.

	ՀՀ պետական ծառայության 3-րդ դասի առաջատար ծառայող
	
	արդարադատության լեյտենանտ

	ՀՀ պետական ծառայության 1-ին դասի կրտսեր ծառայող
	
	

	ՀՀ պետական ծառայության 2-րդ դասի կրտսեր ծառայող
	
	

	ՀՀ պետական ծառայության 3-րդ դասի կրտսեր ծառայող
	
	


ՀԻՄՆԱՎՈՐՈՒՄ

Հայաստանի Հանրապետության քննչական կոմիտեի և դեպարտամենտի ծառայողների կոչումները համապատասխանեցնելու վերաբերյալ ՀՀ կառավարության որոշման նախագծի

1.Անհրաժեշտությունը. «ՀՀ քննչական կոմիտեի մասին» ՀՀ օրենքի 50-րդ հոդվածի 1-ին մասի համաձայն՝ Քննչական կոմիտեում ծառայության անցնելու կապակցությամբ քննչական կոմիտեի ծառայողներին նախկինում շնորհված կոչումները (դասային աստիճանները) պահպանվում են անկախ քննչական կոմիտեում զբաղեցրած պաշտոնից և համապատասխանեցվում են սույն օրենքով սահմանված կոչումներին: 
2. Ընթացիկ իրավիճակը եւ խնդիրները. ՀՀ ՊՆ քննչական ծառայողները և ՀՀ ոստիկանության քննչական ծառայողները օժտված են տվյալ պետական մարմիններին հատուկ կոչումներով, որոնք տարբերվում են քննչական կոմիտեի ծառայողների՝ օրենքով նախատեսված կոչումներից:

Կոչումների համապատասխանեցնելու պայմաններում է հնարավոր իրագործել «ՀՀ քննչական կոմիտեի մասին» ՀՀ օրենքի 51-րդ հոդվածի 2-րդ մասով նախատեսված այն դրույթն, ըստ որի՝ քննչական կոմիտեի կառուցվածքը, անվանացանկը և հաստիքացուցակը հաստատվելուց հետո՝ կոմիտեի նախագահը մեկամսյա ժամկետում, նշանակումներ է կատարում քննչական ծառայության մյուս պաշտոններում:
3. Տվյալ բնագավառում իրականացվող քաղաքականությունը. Նշված օրենսդրական լրացման արդյունքում կհամապատասխանեցվեն տարբեր պետական մարմինների ծառայողների և քննչական կոմիտեի ծառայողների կոչումները:

4. Նախագծի մշակման գործընթացում ներգրավված ինստիտուտները և անձինք. Նախագիծը նախապատրաստվել է  ՀՀ քննչական կոմիտեի կողմից:
5. Ակնկալվող արդյունքները.  Նշված օրենսդրական փոփոխության արդյունքում ստեղծվում է տարբեր պետական մարմինների ծառայողների և քննչական կոմիտեի ծառայողների կոչումները համապատասխանեցնելու իրավական հիմք:

